
26-январдиз раймуниципалитетдин админи-
страцияда «Ахцегь район» МР-дин наркотикар 
ишлемишуниз аксивалунин комиссиядин за-
седание кьиле фена. Ам чи райондин регьбер, 
комиссиядин председатель Осман Абдулкеримова 
ачухна ва кьиле тухвана. Заседанидин кIвалахда 
райондин кьилин заместитель Р.Гьамзаева, ЦРБ-
дин кьилин духтур М.Мурсалова, Россиядин 
МВД-дин «Ахтынский» МО-дин начальникдин 
заместитель И.Бекерова, РУО-дин начальник 
А.Гьажиева, культурадин, спортдин, жегьилрин 
политикадин ва туризмдин Управленидин началь-
ник Къ.Гъаниевади, райондин Общественный 
палатадин председатель А.Исмаилова, школай-
рин директорри, общественный тешкилатрин ва 
СМИ-дин векилри иштиракна. 

Райондин регьберди инал къейд авурвал, 
2019-йисав гекъигайла шаз районда наркотик 
квай шейэр ишлемишунин ва абур чукIурунин 
вилик пад кьунин рекьяй кIвалах хейлин активла-
мишнава. Наркотикар законсуздаказ чукIурунин 
рекьяй 2019-йисуз чина 20 тахсиркарвал хьана. 
Шаз и жуьредин 11 тахсиркарвал къейдна. 
Мярекатдин вахтунда О.Абдулкеримова гьакI 
райондин талукь тир идарайри и рекьяй тухузвай 
кIвалахдиз гьар йикъан дикъет гун чарасуз тирди 
лагьана. ИкI, аптекар ахтармишун патал рейдер 
тешкилна кIанда. И месэла гьялуник школайрин 
администрацийривай ва динэгьлийривай чпин 

алахъунрин пай кутаз жеда. 
Заседанидал Россиядин МВД-дин «Ах-

тынский» МО-дин начальникдин заместитель 
И.Бекерова доклад авуна. Алава доклад гваз 
ЦРБ-дин кьилин духтур М.Мурсалов экъечIна. 
Образованидин ва культурадин Управленийрин 
начальникар тир А.Гьажиева ва Къ.Гъаниевади 

чеб кьиле авай коллективри жегьилри наркотикар 
ишлемишунин вилик пад кьун патал тухузвай 
серенжемрикай суьгьбетна. Заседанидин эхирдай 
комиссиядин членрин теклифрин бинедаллаз 
наркотикар ишлемишуниз аксивалунин рекьяй 
комиссиядин комплексдин пландин проект 
туькIуьрна. 

МАЖИБАР 
4,9% ХКАЖЗАВА

РФ-дин Президент В.Путина Рос-
сиядин Дибдин закондик кухтунвай 
алавайри работодателар цIийи йисан 
эвелдилай мажибар индексация аву-
низ мажбурнава. Мажибар хкажун 
уьлкведа инфляциядин дережадихъ 
галаз алакъалу авунва. ЦIи чи уь-
лкведа инфляция 4,9 процентдиз 
барабар яз гьисабзава. Къуллугъчий-
рин мажибар индексация тавунай еке 
жермеяр илитIдайвал я.   

РАЙАДМИНИСТРАЦИЯДА 
СОВЕЩАНИЕ

КОМИССИЯДИН ЗАСЕДАНИЕ

Даш АЛИЕВ

2-февралдиз райондин актив-
дин нубатдин совещание Ахцегь 
райадминистрациядин кьил Ос-
ман Абдулкеримован регьбер-
вилик кваз кьиле фена. Йикъан 
месэлайрив эгечIдалди вилик ада 
залдавайбур цIийиз тайинарнавай 
къуллугъчийрихъ галаз танишар-
на. «Фиярин хуьруьн сагьибвилин 
везифаяр вахтуналди Мамеда-
лиев Мансур Шахсуюновичал 
ихтибарнава, икьван чIавалди и 
къуллугъ кьиле тухуз хьайи Ази-
зов Шамсулла Исмиханович МБУ 
«УЖКХ»-дин начальниквиле ва 
Магьмудов Фиридин Жабраилович 
муниципалитетдин администра-
тивный комиссиядин жавабдар 
секретарвиле тайинарнава», – ла-
гьана ада ва тIварар кьур ксариз 
цIийи къуллугъар мубаракна, чпиз 
авунвай ихтибар чилел тевидай-
дахъ инанмишвална. 

 – Налогар кIватIунин ва чилер-
ни капитальный эцигунар актуа-
лизироватунин месэладив цIи чи 
хуьрерин администрацияр зайиф-
даказ эгечIнава. Январдин вацран 
пландин тапшуругъар районда 
эменнидай 12,4 ва чилин налогдай 
36,7 процентдин тамамарнава,- 
къейдна муниципалитетдин эко-
номикадин отделдин начальник 
Фатима Агьмедовади. Ахпа ада 
СП-ра ихтиярсуздаказ кIвалер 
эцигзавайбурун гьакъиндай ва рай-
ондин экономикадин уьмуьрдин 
бязи месэлайрай малуматар гана.

Ихтилат физвай месэлайрин ва-
жиблувилел залдавайбурун дикъет 
кьетIендиз желб авунихъ галаз 
санал «Ахцегь район» МР-дин 
кьил Абдулкеримова СП-рин кьи-
леризни идарайрин руководител-
риз  тайин тир тапшуругъар гана: 
налогрин планар ацIур тийизвай 
СП-рин кьилери объяснительнияр 
кхьин; цин къенепатан къаналар 
ва территорияр зирзибилрикай 
михьун патал тешкилдай суб-
ботникдин кIвалахрин планар 
туькIуьрна вахгун; райондин хуь-
рериз туристар желбун патал анра 
тамашуниз лайихлу чкаяр гуьн-
гуьниз хкун, гьар са хуьре «этно-
дом» ва гьуьрметлу мугьманар 
патал махсус журнал кутун; пуд 
йисалай артух вахтунда ишлемиш 
тийиз гадарнавай чилин участокар 
чилел кIвалахиз кIанибуруз гун 
патал список туькIуьрун… Вичин 
тапшуругъар тамамарунал ва со-
вещанидал къарагъарай бязи маса 
месэлайрал райондин регьберди 
кьетIен гуьзчивал тухудайди таъ-
кимарна.

Энергетикадин комплекс 
мадни хъсанарунин ва 
электроэнергия квахьу-

нин вилик пад кьунин мураддал-
ди чи районда электрикдин си-
мер ва куьгьне хьанвай шалманар 
цIийибуралди эвезда. Идалайни 
гъейри, «Акьуллу» ва балансовый 
счетчикар эцигда. Электроэнергия 
иллаки гзаф квахьзавай чкайра адан 
гьахъ-гьисаб тухудай 7242 тадарак 
кардик кутада. Абурун умуми къи-
метди 184,2 миллион манат теш-
килда. 215 километрдин мензилда 
электролинияр дегишда. И кардиз 
497 миллион манатдилайни гзаф пул 
чара авунва. Гьеле алатай йисан но-
ябрдилай башламишна  чи районда 
винидихъ тIвар кьунвай компания-
дин Кабардино-Балкарияда, Осети-
яда ва Карачаево-Черкессияда авай 
филиалрин пешекарри кIвалахзава. 
21-январдалди цIийи жуьредин 3474 
счетчик эцигнава. 20-январдилай 
Ахцегьрин РЭС-дин 5 фидердал 
ремонтдин кIвалахар башламиш-
нава. Вири и серенжемри агьалияр 
электроэнергиядал таъминарунин 

ери  хкаждай мумкинвал гуда. Ре-
монтдин кIвалахар тамамарайдалай 
кьулухъ жемят электричестводал 
дурумлудаказ таъминардай шартIар 
арадал къведа.   

«Ахцегь район» МР-дин кьил 
Осман Абдулкеримова Сергей Поля-
ковахъ галаз гуьруьшмишда къейд 
авурвал, райондин электрикдин 
симерин къурулуш куьгьне хьуни 
инсанар тайин къулайсузвилера 
твазва, электричество хкудунар ва 
аварийный гьалар мукьвал-мукьвал 
арадал къвезва. Райондин электро-
сеть туькIуьр хъувуни жемятдик еке 
шадвал кутунва. Электрикдин лини-
яр цIийи хъувуни неинки электро-
энергия квахьун тIимилардай, гьакI 
чи жемятдин кIвалера авай эменни 
– телевизорар, холодильникар ва 
маса техника къайдадикай хкату-
нин дуьшуьшрин вилик пад кьадай 
мумкинвал гуда.

Вичин нубатда Сергей Полякова 
къейд авурвал, къе «Россетар» ери-
дин жигьетдай кIвалахдин цIийи 
дережадиз хкаж жезва. Энерге-
тикадин комплекс мадни хъсана-

рунилай гъейри, чи къурулушдик 
квай идарайрин материалринни 
техникадин базани мягькем жезва. 
Гуьруьшмишвилин вахтунда  элек-
троэнергиядин гьахъ-гьисаб тухудай 
цIийи къурулушдин къулайвилерни 
веревирдна. ИкI, гьахъ-гьисабдин 
интеллектуальный къурулуш яр-
гъал мензилда кардик жедай, симер 
галачир радиомодулралди таъми-
нарнава. Ихьтин технологиядин 
куьмекдалди са станциядивай 10 ки-
лометрдин мензилда чкIанвай 1000 
датчикдилай делилар кIватIиз жеда. 
И вахтунда счетар интернет-при-
ложенида арадал къвезва. Абонен-
тривай вири делилрал кIвале «хсуси 
кабинетдай» гуьзчивал тухуз жеда. 
Инсанрив неинки чпин харжийри-
кай, гьакI сетдин напряженидикайни 
делилар агакьда. Электроэнергия 
квахьунал гуьзчивал тухун патал 
трансформаторрал балансдин счет-
чикар эцигда. 

– И жуьредин важиблу са 
цIийивални жеда. Виликдай элек-
тросетдин кIвалах къайдадикай 
хкатайла, абонентар и кардикай 
сетевой компаниядиз чпи хабар 
гуниз мажбур жезвай. Гила, цIийи 
счетчикар эцигунихъ галаз алакъалу 
яз, диспетчердиз яргъай къайда-
дикай хкатнавай электролиниядин 
участокдикай хабар жезва ва ада 
чкадал ремонтникрин бригада ракъ-
урзава, – къейдна Дмитрий Звер-
кова. Гуьруьшмишвилин эхирдай 
Сергей Поляков Ахцегь райондин 
агьалийрихъ ремонтдин кIвалахар 
тухузвайла, электричество галудай 
дуьшуьшрин гъавурда акьунин 
тIалабун гваз элкъвена. Абур куь-
тягь хьайила, вири районэгьлийрив 
ара атIунар авачиз электроэнергия 
агакьда. Электроэнергия галудун 
фикирдиз къачунвай вахтара агьа-
лияр СМИ-рин куьмекдалди и 
кардикай хабардарда.  

ЧИ КОРР.

И йикъара чи райондиз «Россети» ПАО-дин делегация мугьман 
хьана. Адак гьукумдин органрихъ ва гражданвилин обществодин 
институтрихъ галаз санал кIвалахунин рекьяй  «Россети Северный 
Кавказ» ПАО-дин генеральный директордин заместитель – Сергей 
Поляков ва къуллугъар вилик тухунин, абур уьмуьрдиз кечирми-
шунин рекьяй заместитель Дмитрий Зверков квай. Абур Ахцегь 
райондин регьбер Осман Абдулкеримовахъ галаз гуьруьшмиш 
хьана. Къейдин, Ахцегь район виче электроэнергиядалди таъми-
нардай къурулуш са йисан къене тамамвилелди цIийи хъийидай 
региондин 8 муниципалитетдикай сад я. 



Дашдемир ШЕРИФАЛИЕВ

Вич фадлай таниш ах-
цегьви Магьмудов На-
дир бубадихъ галаз чун 

и мукьва Дербентдай хкведай 
рекье, ЦIийи Макьарал дуьшуьш 
хьана. Ам а патал алай Совет-
скийдал, вичин кIвализ хквез 
рекьел, акъвазнавай. Патав машин 
акъвазарна, таниш ватанэгьлияр 
акур ам акьван шад хьана хьи, 
«Нисинин вахт я, къулал къе 
жува гьазурнавай хъсан къавур-
мани ала. КIвализ илиф тавунмаз, 
валлагь, за куьн гьич санизни 
ахъа ийидач. Жуван рикIиз хуш 
ватанэгьлийрихъ галаз ацукьна 
рахун-луькIуьнихъ зи вил гала» 
лагьана, ада чун рикIин сидкьидай 
кIвализ теклифна. Хъфиз тади 
квайтIани, яшлу итимдин кефи 
хаз хьанач, илифна. «Квез чида-
ни, зун 33 йисан тежриба авай 
пешекар ашпаз я гьа…», - вичин 
уьмуьрдикай ихтилат ийиз-ийиз, 
ада селигъалувилелди тадиз суф-
ра къурмишна. 

Малум хьайивал,  Надир 
1940-йисуз Ахцегьа зегьметкеш 
чIехи хизанда дидедиз хьана. 
1943-йисуз буба Магьмуд рагь-
метдиз фейила, адан 3 йис тир. 
Сад-садалай гъвечIи 7 аял ялгъуз 
диде Хануман гъилел аватна. Ил-
лаки дяведин ва адалай гъуьгъуь-
нин четин йисара, гьелбетда, гзаф 
азият-зегьмет акьалтна дидедал 
текдиз аялар кIвачел акьалдариз. 
1954-йисуз Ахцегьрин 1-нумра-
дин мектебдин 8 класс куьтягьна, 
ам дидедихъ галаз Агъасиеван 
тIварунихъ галай колхоздиз зве-
новод Мурсалова Келиматан 
гъилик кIвалахал фена. Дуьз 
11 йисуз колхоздин малар хуьз, 
лежбервал ийиз хьана. 1959-йи-
суз СА-диз тухудай комиссиядал 
«кIвенкIвечи лежбер гьелелиг 
колхоздин производствода амукь-
рай, ахпа, кIвале яшлу, сагъсуз 
дидедихъ гелкъведай касни кIанда 
эхир» лагьана (а макъамда стхаяр 
Майкоп, Тажир, Алимурад хуьре 
авачир, вахар тир Цуькверни Муь-
гьуьбат гъуьлуьк квай), Надир 
дидедихъ гелкъвез туна. Анжах 
диде рагьметдиз фейила кьулухъ, 
1965-йисуз ам Махачкъалада ку-
линарный училищедик экечIна. 
Зегьметдин стаждин 44 йисакай 
дуьз 33 йисуз ада ашпазвал, чIехи 
пай береда кьилин ашпазвал (шеф 
повар) авуна. Са йисалай хьиз хуь-
рекар гьазурдай хъсан устIар яз 
хтана, сифте 10 йисуз Ахцегьрин 
столовойда, ахпа 10 йисуз Баку 
шегьердин са ресторанда, эхим-
римжи йисара Дербент шегьердин 
ва Мегьарамдхуьруьн кафейра 
кIвалахна.

-… Бакуда гъилихъ гелир га-
лай хъсан кIвалах, инсанрин арада 

хатур-гьуьрметни аваз шаддиз 
яшамиш жезвай. Хъсандиз кфил, 
зуьрне, чIагъан ягъиз чидай зун 
шад межлисрин рикI тир. Амма 
хизандин бязи месэлаяр себеб 
яз, шегьердин юкьвал алай кIвал, 
кьве хва галай пабни туна, кьис-
метар я кьван, зун Дербентдиз 
хтана, цIийи кьилелай кIвал-югъ 
кухтуниз мажбур хьана. Гила, ин-
гье, Мегьарамдхуьруьн райондин 
Советскийдал яшамиш жезва. И 
кIвал саки яшлу кьилихъ жуван 
гъилералди эцигнавайди я, гье-
лелиг рикIиз кIанивал туькIуьриз 
хьанвач. 80 йисан яшдилай алатна 
зайиф хьанвай залай гила алакь-
ни хъийидач, авунвайди бес я. 
КIандатIа, жегьилри чпи-чпиз 
кIанивал туькIуьр хъувурай. 

- Надир буба, вуча, вун ина 
текдиз дуланмиш жезвани, амай 
хизанар гьинва?

- Тек я лагьайтIа жеда. Вад 
хвани са руш Москвада, гьардахъ 
вичин туькIвей хизан, кIвал-югъ 
аваз яшамиш жезва. Уьмуьрдин 
юлдаш кефсуз тирвиляй хъуьтIуьз 
гьабурун патав гва, гатфарихъ 
хкведа. Заз, адетдин инсан я 
кьван, кьуьзуь кьилихъ хуьруьн 
чкадай экъечIиз кIандач. Гьатта 
вири ина туна (саки зур гектардин 
чил ава, жувалай кар ахлакьза-
вач, шегьердин шартIара вер-
диш гадайризни чилел кIвалахиз 
кIандач), Ахцегьиз хъфена, амай 
кьас уьмуьр къайгъусуздаказ гьа-
на ахкъудунихъ вил гала. Герек 
сур хайи ватанда жуван багърий-
рихъ галаз жеривал. 

М у ь к у ь  п ат а хъ а й ,  з у н 
кьетIендиз са куьналдини тафа-
ватлу тежезвай, мани-макьамдал, 
шадвилел, тIуьн-хъунал рикI 
алай, бязи вахтара кагьул хьа-
на, къе жери кар пакадал тадай 
адетдин инсан я. Кьулухъди вил 
вегьейла, жуван уьмуьрдал, Ал-
лагьди гайи йикъал-кьисметдал 
пара рази я, шикаятдай кар авач. 
Са кIвалахдихъайни кичIе тушиз 
алакьдайвал гьалал зегьметдалди 
яшамиш хьана. Вири агалкьунар 
ва гъалатIарни (къуй Аллагьди 
абурулай гъил къачурай) жу-
ванбур я. 2000-йисалай инихъ 
пенсияда аваз, жуван сала-багъ-
да кIвалахна, инсанриз жувалай 
алакьдай куьмекарна. Гила ахьтин 
къуватарни амач, я дуьньядихъ 
вилни галамач. Дугъри я, анжах 
са кар ава: гьамиша хайи ватан-
дихъ, дуьньядилай фейи жуван 
багърийрихъни бязи ярар-ду-
старихъ цIигел я. Заз чида, вяде 
хьана кьейила кьулухъ, адетдин 
пара инсанар хьиз, зунни вири 
дуьньядин рикIелай алатда. ТIвар, 
хайи-кьейи йисар кхьенвай сурун 
къванни са кьадар бередилай, 
«мармар къванерин шегьерда» 
квахьна, невейриз жагъин хъий-
идач…

Квехъ галаз ацукьайла, дугъ-
риданни, рикIиз регьят хьана. 
Э-хь-хьхь, бесрай пашман фики-
рар, чан аламай кьван чIавалди 
инсан шаддиз яшамиш хьана 
кIанда. Квез чидани чувудри 
вуч лугьудатIа: «хъсан фикир ая, 
хъсан жеда». – Гуьгьуьлар хкажун 
патал исятда за квез чи бубайрин 
авазрикай яда,- лагьана, агъсакъ-
алди кьацIалай (полка) кфил къа-
чуна, лезетдивди бубайрин куьгь-
не авазар ягъиз башламишна. И 
вахтунда, якъин, адан рикIелай 
вири дердер ва философвилин 
дерин фикирар алатнавай.

ЗЕГЬМЕТДИН ВЕТЕРАНРИКАЙ СУЬГЬБЕТАР

АДЕТДИН ИНСАН
РАЙОНДИН РЕГЬБЕРДИН 

ТАПШУРУГЪ ТАМАМАРУН ЯЗ…
Рашид МУРСАЛОВ

«Ахцегь район» МР-дин кьил 
Осман Абдулкеримован тап-
шуругъдалди 27-январдиз адан 
заместитель Вадим Агъасиев ва 
куьмекчи Расим Османов Ялахъиз 
фена. Сифте абур и хуьруьн шко-
ладиз мугьман хьана. Къейдин, 
алатай йисуз ана капитальный 
ремонт кьиле тухвана: чимивал 
гудай къурулуш кардик кутуна, 
пенжерар ва ракIарар дегишна. И 
кIвалахар тамамаруниз 2 миллион 
манатдилайни гзаф пул серфна. 

Чкадал фейи райадминистра-
циядин векилри хуьруьн школа-
да хъсанвилихъ аквадай хьтин 
дегишвилер хьанвайди къейдна. 
Гьа са вахтунда абуру школадин 
директордин дикъет туьхкIуьр 
хъувун лазим тир куьлуь-шуь-
луь крарал желбна. Ялахърин 

школадин муаллимрини чпиз 
гила везифаяр тамамариз хейлин 
къулай хьанвайди тестикьна. 
В.Агъасиева ва Р.Османова гьакI 
хуьруьн ФАП-дални кьил чIугуна. 
Алатай йисуз ачухай аниз гила 
чарасуз тадаракарни хканва. 
Шазан декабрдилай Хуьруьгрин 
ва Ялахърин хуьрерин арада авай 
авторекьин кьилдин участокрани 
ремонтрин еке кIвалахар тухуз 
эгечIнава. И кардиз 15 миллион 
манатдилайни гзаф пул ахъайнава. 
Къейднавай рехъ республикадин 

метлебдинди я. Гьавиляй заказчик 
яз РД-дин транспортдин ва рекье-
рин майишатдин Министерство 
экъечIзава. Рехъ къайдадиз хку-
нин кIвалахар «Автомобилрин 
рекьерин Управление» кархана-
ди тамамарзава, ам гьяркьуьни 
хъийида. 

Доходар:
чилин налог – 127,5
физический ксарин эменнидал ве-

гьизвай налог – 67,3
физический ксарин къазанжийрал 

вегьизвай налог – 27,1
сад тир хуьруьн майишатдин на-

лог – 12,5
агьалийриз дотация – 2382,7
ВУС – 112,0
налогринбур тушир доходар – 148,5

Доходар вири саналди – 3777,6
Харжияр: 
идара ийидай аппарат – 2096,6
культура – 1219,0
ЖКХ – 300,0
физкультура ва спорт – 50,0
ВУС – 112,0
Харжияр вири саналди – 3777,6

«Хинерин хуьр» СП-дин депу-
татрин Собраниедин председатель       

З.М.НУРАЛИЕВ

2020-йисан 30-декабрдиз «Цу-
ругърин хуьр» СП-дин депутатрин 
Собраниедин заседание кьиле 
фена. Анал агъадихъ галай месэ-
лайриз килигна.

1. 2021-йис патал «Цуругърин 
хуьр» СП-дин бюджетдин гьакъ-
индай.

2. 2020-йисан бюджет тамама-
рунин гьакъиндай гьахъ-гьисаб.

Заседанидал 2021-йис патал 
«Цуругърин хуьр» СП-дин бюд-
жет кьабулна. 

Бюджетдик кутунвай доходар:
Налограй къведай пулар – 406,9
Гьа жергедай яз:
чилин налог – 223,2
физический ксарин эменнидал 

вегьизвай налог – 122,4
НДФЛ – 38,3
налогринбур тушир доходар 

– 23,0
хуьрер хуьнин фонд – 2602,0
ВУС – 101,0
      Доходар вири саналди – 

3109,9
Харжияр: 
чкадин самоуправлениедин 

органар – 1918,5
культура – 769,4
физкультура ва спорт – 5
ЖКХ – 316,0
ВУС – 101,0

Харжияр вири саналди – 
3109,9

Заседанидал 2020-йис патал 
бюджет тамамарунин гьакъин-
дай гьахъ-гьисабдиз яб гана ва 
ам тестикьарна.

Бюджетдик кутур доходар: 
чилин налог – 173,8; атана – 

189,4
физический ксарин эменнидал 

вегьизвай налог – 141,4; атана – 
141,6

НДФЛ – 30,8; атана – 20,7
дотация – 2954,2; атана – 2954,2
ВУС – 99; атана – 99
масабур – 20,0; -/-
Доходар вири саналди – 

3419,2; атана – 3404,9
Харжияр:
чкадин самоуправлениедин ор-

ганар – 1841,8; атана – 1841,8
культура – 734,0; атана – 734,0
спорт – 5; атана – 0
ЖКХ – 741,6; атана – 741,6
ВУС – 99,0; атана – 99,0
Харжияр вири саналди – 

3421,4; атана – 3416,4

«Цуругърин хуьр» СП-дин 
депутатрин Собраниедин

 председатель   
Ш.МЕРДАНОВ

ИНФОРМАЦИЯР
РЕКЪЕМАР АГЪЗУР МАНАТРАЛДИ 

КЪАЛУРНАВА

«Хинерин хуьр» СП-дин депутатрин Собраниеди 2021-йис патал 
хуьруьн бюджет агъадихъ галай кьадарра аваз тайинарнава.

ЦIи хуьруьн ипотекадин 
мумкинвилерни гегьен-
шардайвал я. Кьилди 

къачуртIа, гила кирида кьунвай 
чилел эцигунар ийиз кIанзавай 
ксаривайни хуьруьн ипотекади-
кай менфят къачуз жеда.

Хуьруьн ипотека — им чилин 
участок къачун ва анал кIвал 
эцигун патал кьезиларна (про-
центдин кьадар йиса 0,1 далай 3 
дал кьван) тайинарнавай кредит я. 
ТIвар кьунвай ипотекадикай хуь-
руьн чкада ва я 30 агъзуралай гзаф 
ксар яшамиш тежезвай шегьерда 
чилериз ва кIвалериз талукь яз 
менфят къачудай мумкинвал ава.

И йикъара РД-дин Минз-
дравда уьлкведин лап 
хъсан духтур хкягъ-

унин 2020-йисан конкурсдин 
республикадин девирдин гъа-
либчийриз шабагьар гана. «Лап 
хъсан хирург» номинацияда ре-
спубликадин клиникадин больни-
цадин торакальный хирургиядин 
отделенидин заведиш Агьмед 
Халилов гъалиб хьанва. Къейдин, 
чи ватанэгьли духтурди вичикай 
инал суьгьбет физвай отделени-
диз регьбервал гуз 13 йисалайни 
гзаф я. Ери-бине Смугъулрин 
хуьряй тир А.Халилов дерин 
чирвилер авай пешекар ва къени 
къилихрин инсан я. Вичин кьи-
лив атай ватанэгьлийриз адакай 
еке куьмек жезва, сагърай! Къуй 
адахъ гележегдани кIвалахда еке 
агалкьунар ва уьмуьрдин хуш-
бахтвал хьурай!

ДГМУ-дин педиатриядин фа-
культетдин 2-курсунин студентка, 
ахцегьви руш Айиша Гуьлметова 
РД-дин жегьилрин цIийи тешки-
латдин – РД-дин Общественный 
палатадин къвалав гвай жегьил-
рин Советдин членвиле хкянава. 
Чна адаз и агалкьун рикIин сид-
кьидай мубаракзава.

ЧИ ВАТАНЭГЬЛИ 
– ЛАП ХЪСАН 

ХИРУРГ

ЖЕГЬИЛРИН 
СОВЕТДИН ЧЛЕН

ХУЬРУЬН 
ИПОТЕКА



Айишат КЪУРБАНОВА

И   мукьва чи кIвализ шегьер-
дай са мукьва-кьили Ро-
стовдай тир вичин дустни 

галаз мугьманвиле хтана. КIвале са 
кьадар  ял ягъайдалай кьулухъ пакад 
юкъуз за мугьманар Ахцегьрин 
лишанлу чкайриз килигиз тухвана. 
Чна  райцентрадин паркарал, КIелед 
хивел, гьамамрал,  гьакI чи машгьур 
къеледал кьил чIугуна.  Къадим Ах-
цегьрин акунрал, эхиримжи йисара 
жезвай цIийивилерал, жемятдин 
меденивилелни гьуьрметлувилел 

урус мугьман гьейран хьана.
 Ачух хьанвай гуьгьуьлар къе-

ледал фена, адан гьал акурла чIур 
хьана. Гьайиф хьи, чаз анин къенез 
фидай мумкинвал хьанач. Варар 
агалнавай. Адан винелай цла тунвай 
тарихдин куьгьне къванцел и къеле 
1839-йисуз, гьеле Россиядин пачагь 
сад лагьай  Николаян девирда, Кав-
каздин  корпусдин генерал Евгений 
Головина эцигнавайди къейднава.  
За  мугьманриз къеледикай куьруь 
суьгьбет авуна. Заз а делилар гьинай 
чида лагьайтIа, школада кIелзавайла 
къеледал экскурсиядиз тухвана, 

тарихдин тарсар гайи Сельми 
муаллимди са кьадар делилар 
ахъайна. Къеле а чIавуз пачагьдин 
Россиядин Кьибле патан важиблу  
форпост тир. Ина чилин кIаникай 
фидай рекьерни авай.  И чка пара 
вакъиайрин шагьид я. 1848-йисуз 
Шамилан къушунри Ахцегьрин 
къеледал гьужумна. И йисан 14-22 
- августдиз  инаг къачун патал къати 
женг кьиле фена. Амма Ахцегьрин 
къеле кIевиз акъвазна.  Адан гьяр-
кьуь, зурба цларал гьа девирдилай  
инихъ тупаринни гуьллейрин гелер 
алама. Мугьманриз иллаки къеле-
дин акунри еке тагъсирна.

 Алай вахтунда Россиядин мет-
лебдин культурадин, тарихдин ва 
архитектурадин зурба и памят-
ник иесисуз хьана, акваз-акваз  
чкIизва. Чавай къеледин къенез физ 
хьаначтIани, варарин арадай акур-
вал, гьайиф хьи, къеледин гьаят ма-
ларин яйлахдиз элкъвенва. Исятда 
уьлкведа туриствилин бизнес вилик 
тухуниз кьетIен  декъет гузвайла 
ихьтин надир чка гьакI гадарун дуьз 
яни бес?  Чиниз  эхиримжи вахтунда 
гзаф чкайрай мугьманар хквезва. 
Ахцегьрин виридалайни лишанлу 
чка тир къеле  авай пис гьал акурла, 
абуру вуч фикир авун  лазим я?!  
Вучиз чи къеле и гьалда ава? Ам 
ни хуьн лазим я? Тарихдин метлеб 
авай и дарамат  чкайтIа, гележегдин 
несилри чакай вуч фикирда? И су-
алриз жавабар жагъизвач.                               

  Куьрелди, урусрин «Ложка 
дегтя портит бочку меда» мисалда 
лагьайвал хьана : урус мугьман 
кефи хана къфена.         

АЯЛРИН ГЕЛЕЖЕГ 
ФИКИРДА КЬАН

ТЕРБИЯДИН МЕСЭЛАЙРАЙ

Ф.Ю.БАЛАБЕКОВ,
директор Магарамкентского 
филиала ТФОМС РД    

Что делать, если Вам  
предлагают заплатить 
за  медицинские услуги.

Иногда в медицинских ор-
ганизациях, осуществляющих  
деятельность в сфере ОМС, па-
циентам предлагают заплатить за  
медицинскую  помощь, которую 
они могут получить за счет ОМС. 
Если Вам предложили  оплатить 
медицинские услуги, то в первую 
очередь Вам нужно  ознакомиться 
с перечнем медицинских услуг, 
которые Вы можете получить бес-
платно. Данный перечень  должен 
быть размещен в доступных  для 
пациентов местах (регистратуре, 
холлах амбулаторно-поликлини-
ческих учреждений, приемных и 
других отделениях стационаров). 
Если у Вас остались сомнения в 
законности  взимания денежных 
средств за медицинские услуги, 
необходимо обратиться к руко-
водителю данной медицинской 
организации за разъяснениями.

В случае, если Вы не нашли 
взаимопонимания  с  руководи-
телем медицинской организации 
или его доводы считаете неубеди-
тельными, то нужно  обратиться 
в  страховую медицинскую орга-
низацию, где Вы застрахованы.

Если Вы  все-таки заплатили 
за медицинские услуги, назна-

ченные Вам в стационаре или 
в поликлинике, или приобрели 
лекарственные средства, назна-
ченные Вам врачом в стационаре, 
у Вас есть возможность вернуть 
затраченные  средства. Для этого 
необходимо обратиться в СМО, 
или  в филиал фонда ОМС, пред-
ставив следующие  документы:

- письменное заявление граж-
данина или его представителя;

- копии документов, подтверж-
дающих факт приобретения ле-
карственных средств;

- договор на оказание платных 
услуг и другие документы, под-
тверждающие факт получения  
медицинской услуги и назначения 
медикаментов (выписка из исто-
рии болезни или амбулаторной 
карты, направление на лаборатор-
ные исследования).

Специалисты-эксперты стра-
ховой медицинской организации  
рассмотрят Ваше заявление, 
представленные документы и 
проведут проверку в медицин-
ской организации, указанной в 
заявлении. В случае признания 
претензии о взимании денежных 
средств обоснованной, МО   воз-
мещают денежные средства. По  
всем вопросам защиты прав за-
страхованных  граждан просим 
обращаться в Магарамкентский 
филиал ТФОМС РД по адресу: 
Магарамкентский район, фе-
деральная дорога «Кавказ», 989 
км. тел.: 55-18-28. 

Ахьтин вахтар жеда хьи, 
диде ва я буба къапарай 
акъатуникди абуру чара 

инсанар алаз аялдиз гьараярзава 
ва гьатта ам туьнбуьгьарзава. И 
вахтунда абуру патав гвай чара 
инсанрикай са артук фикирзавач. 
Амма аялди, гзаф дуьшуьшра 
вичи кьатIунни тавуна чара инсан-
рин фикирар гьисаба кьазва. Ви-
ридаз аквадайвал туьнбуьгь авуни 
аялдин вич-вичихъ инанмишвал 
квадарзава. Адахъ айибдин кIеви 
гьисс арадал къвезва. Аялдиз 
адакай азад жез гзаф четин жеда.

Аял чIавуз чаз акур вакъи-
айри чун тербиядин месэлайрив 
эгечIзавай тегьердал вичин гел 
тазва. Амма им чна вирида чи 
диде-бубайрин гъалатIар тикрар 
хъувун лазим я лагьай чIал туш. 
Абурун  тежрибадикай  мен-
фят къачун ва къведай несил 
гъалатIарикай хуьн важиблу я. 
Месела, къе виридаз малум я хьи, 
аялрал  гъил хкажунихъ анжах зи-
янлу нетижаяр жеда. Амма гьатта 
алай аямдин хейлин диде-бубайри 
и чIуру адетдикай менфят къачуз-
ва. Абуру чпин хизанрани аялрив 
гьа и жуьреда эгечIзавай лугьуз 
чеб гьахъвилиз акъудзава. Чна чи 
«ата-бубайрини» гьа икI  авунай 
лугьуз чIуру гьерекатар  гьахъви-
лиз акъудун лазим туш. Идаз акси 
яз хъсан ва ахтармишнавай тежри-
бадикай менфят къачуна кIанда. 

Эгер чна чи аял тек-бир дуь-
шуьшра къужахламишзаватIа, 
ам хизандивай гуьгьуьлдин ре-
кьяй (эмоционально) къакъатда. 
БицIекдив къайгъусузвилелди 
эгечIуникди ада маса инсанрихъ 
галазни гзаф дуьшуьшра гьа ихь-
тин рафтарвал ийида. Адаз маса-
даз ихтибар ийиз, дустар кьаз ва 

гележегда хизан кутаз четин жеда.
Сир туш хьи, диде-бубайри 

аялри чпи-чеб тухунин чешней-
рин бине кутазва. Эгер дишегь-
лияр  уьмуьрдин сагълам къайда 
хуьз чашламиш жезватIа, абурун 
аялар куьк хьунин къурхулувал 
75 процентдин агъуз аватзава. 
Ахтармишзавайбуру  тIуьнрин 
дуьзгуьн рациондал амал авун, 
вахт-вахтунда спортдал машгьул 
хьун, бедендин адетдин заланвал 
хуьн, пIапIрус чIугуникай  ва 
эрекь ишлемишуникай къерек 
хьун  хийирлу крар яз гьисабзава. 
Идалайни гъейри, эгер бубай-
ри къугъунар  тешкилуналди 
чпин бицIекрихъ галаз гзаф вахт 
кечирмишзаватIа, абурун аялар 
куьк хьунин мумкинвал 30 про-
центдин тIимил жезва. 

Диде-бубайри аялар бейкефа-
руни абуру тербия гунин къайдаяр  
кьабул тавунал гъун мумкин я. 
Им гьатта чIехибур батIул тушир 
вахтунизни талукь я. Эгер чи ди-
де-бубаяр  буйругъар гузвайбур 
тиртIа, чна чи аялриз кьадарсуз 
гзаф азадвал гун ва гьар гьихьтин  
хьайитIани  сергьятвилер алудун 
мумкин я. И кардини  бицIекдиз 
акьван  хъсан  таъсирдач. ГьикI 
лагьайтIа, ада вич гадарнавайди  
ва садазни герек авачирди яз 
гьисабда.

Гзаф дуьшуьшра диде-бу-
байри чпин аялар кьетIенбур ва 
надирбур яз гьисабда ва гьави-
ляй абур  чпин веледрин хатур 
къачуз чалишмиш жеда. Амма 
амайбур патал абур  анжах аялар 
я. Абур къайдасуз крар ийиз вир-
диш хьайитIа, ихьтин аялрикай 
чпихъ галаз алакъаяр хуьз четин 
эгоистар чIехи жеда. Гуьзчиви-
ликай хкатнавай аялрин умудар  

кIваливай къерехда гзаф рекьерай 
атIуда. Гьа са вахтунда абуруз ихь-
тин гьаларай гьикI экъечIун лазим 
ятIа чир жедач. Артухан къаюмви-
лик квай аял акьван кичIевилин 
гьисс аваз чIехи жеда хьи, адаз 
жавабдарвилин са кIвалахни ви-
чин хивез къачуз гуьгьуьл амукь-
дач. Адаз гьатта цIийи инсанрихъ 
галаз таниш жезни я вичин цIийи 
кар ачухизни кIан жедач.

Аялдиз тербия гузвайла ада 
жува-жув тухунин  къайдаяр  тай-
инарун чарасуз я. Гьа са вахтунда  
аял вичин мукьва- кьилийриз 
гьамиша ихтибар ийиз жедайдан  
гъавурда хьана кIанда. Амма эгер 
диде-бубайри  аялрин (иллаки жа-
ванрин) гуьгьуьлрал (эмоцийрал) 
гуьзчивал ийизмачтIа ва абуруз  и 
кардихъай   кичIезватIа, аялри чаз 
ийизвай ихтибарвал лап регьят-
даказ квахьда. Идани  хизандихъ  
галаз гуьгьуьлдин (эмоциональ-
ный) алакъаяр кьатI хьунал ва 
аялди вич хуьнин гьисс квахьу-
нал гъида. Хизан абурун даях яз 
вири патарихъай чпин хатасузвал 
гьиссзавай аялар дурумлудаказ 
вилик физва ва сагъламбур яз 
чIехи жезва.

Аялри диде-бубайрин чеш-
недалди уьмуьрдин четинвилер 
алудиз чирзава. Бязи  дуьшуьшра 
и четинвилер аялри чпи арадал 
гъизва. ЧIехибуру  аялрихъ галаз 
векъи рафтарвал авуни абур чпин 
ажугъдал идара авунин карда 
четинвилерихъ тухузва. Аялдихъ 
галаз гьуьжетарзавай дидедин 
таъсир иллаки екеди я, амма буба-
ди вич тухузвай  тегьердини вичин 
роль къугъвазва. 

Са месэла «кIеви» авунин жуь-
рейрикай сад адакай къекъечIун 
ва рикIел хкун тавун я. Амма им 
акI лагьай чIал туш хьи, вири 
месэлаяр чеб-чпелай  къакъатда. 
ЧIехи яшда авай гзаф инсанри гьа 
икI фикирни  ийизва. Диде-буба 
аялдихъ галаз кIевиз хъел хьай-
идалай кьулухъ  ихтибарлувал 
арадал хкун патал абуру вири ча-
лишмишвилер авуна кIанда. И кар 
патал  секин  хьун ва жуван аялдиз 
гьуьрмет авун яз адахъ галаз  бара-
бардаказ  рахун важиблу я. Сифте 
аялдиз вичиз яб гана кIанда. Ахпа 
чIехибуру аялдиз  чпин рикIин  
пашманвилерикай, чеб къапарай 
акъатунин себебрикай суьгьбет 
авун ва идалай кьулухъ жаванди-
вай багъишламишун тIалабун ла-
зим я. Гьа икI абуру аялдиз чпикай 
цIийи «душманар» тахьанвайди ва 
чIехибуруз мад ихтибар хъувуртIа 
жедайди къалурда.

М.НАРИМАНОВ, 
журналист - педагог,  РД-дин культурадин  лайихлу работник

Аялар тербияламишзавайла гзафбуру гъалатIриз рехъ гузва. 
Гьатта чIехи яшдиз акъатайлани чавай чи гьерекатри гележегда 
гъвечIи  неселдиз гьихьтин таъсирдатIа ва и гьерекатар паталай 
гьикI аквазватIа гзаф дуьшуьшра лугьуз жедач. Амма тербия 
гунин хейлин къайдайри хийирдилай зарар гзаф гузва. Диде-бу-
байри виридалайни гзаф гьихьтин гъалатIриз рехъ гузва ва абуру 
квел гъизва?

КЕФИ ХАНА ХЪФЕНА
ТАРИХДИН ИРС ХУЬН 

Томатная минирующая моль 
(Tuta absoluta) – опасный 
вредитель овощных куль-

тур закрытого и открытого грунта. В 
настоящее время томатная моль вы-
явлена во Франции, Италии, Греции, 
Египте, Португалии, Нидерландах, 
Турции, Израиле, Марокко, Дании, 
Литве, Германии, Украине, Белару-
си, России (Калининградская обл. 
и г. Краснодар). Основной путь ее 
распространения на большие рас-
стояния – в минах на листьях рас-
сады и плодах пасленовых культур.

Томатная минирующая моль 
может снижать урожайность куль-
туры на 70-80% и уничтожить прак-
тически весь урожай. Основным 
кормовым растением томатной моли 
являются томаты, но этот вредитель 
может также повреждать картофель, 
баклажаны, перец и сорные расте-
ния семейства пасленовых. 

С целью недопущения про-
никновения томатной моли на 
территорию России специалисты 
Россельхознадзора уделяют особое 
внимание продукции, поступающей 
из стран распространения данного 
вредителя. 

Для предотвращения распро-
странения и вредоносности томат-
ной минирующей моли использу-
ются следующие фитосанитарный 
мероприятия: 

-вылов бабочек на свет – в ноч-
ное время около плоской емкости с 
водой, в которую добавляется не-
много растительного масла, включа-
ют лампочку, выловленных бабочек 
таким способом утром убирают;

- вылов самцов на феромонные 
ловушки с целью создания сам-
цового вакуума, при этом также 
лучшие использовать воду, а капсулу 
поместить в воде на обычной пласт-
массой крышечке;

- уничтожение плодов, растений, 
собранных поврежденных листьев, 
зараженных вредителем, а также 
растительных остатков;

 - обработка растений в период 

вегетации биологическим препара-
том битоксибациллином в концен-
трации 0,8 – 1 %.

На ранних стадиях развития 
томата используются и химиче-
ские инсектициды. Эффективность 
химического метода ограничена 
особенностями развития томатной 
моли, а также способностью бы-
стро вырабатывать устойчивость 
к инсектицидам. В других странах 
наработан опыт применения таких 
препаратов, как Проклэйм,  Ланат, 
Авант, Кораген. Необходима инте-
грированная система управления 
вредителем, используя все методы 
борьбы. 

При обнаружении карантинного 
объекта или признаков, указыва-
ющих на его наличие, владельцы, 
пользователи подкарантинных 
объектов должны сообщить об этом 
в территориальное управление Рос-
сельхознадзора.

Руководителям хозяйств, спе-
циалистам сельского хозяйства, 
владельцам приусадебных участ-
ков, теплиц необходимо срочно 
провести обследование пасле-
новых культур на выявление 
томатной минирующей моли и 
ликвидировать его очаги, чтобы 
не допустить проникновение 
этого опасного вредителя на поля 
Дагестана!

УПРАВЛЕНИЕ
 РОССЕЛЬХОЗНАДЗОРА 

ПО РЕСПУБЛИКЕ ДАГЕСТАН

ВНИМАНИЕ! 
ТОМАТНАЯ МИНИРУЮЩАЯ МОЛЬ – 
НОВЫЙ КАРАНТИННЫЙ ВРЕДИТЕЛЬ   

НА ТЕРРИТОРИИ ДАГЕСТАНА

НАША КОНСУЛЬТАЦИЯ

ЕСЛИ ПРЕДЛАГАЮТ ЗАПЛАТИТЬ 
ЗА МЕДИЦИНСКИЕ УСЛУГИ…



ООО «Газпром межрегионгаз 
Махачкала» напоминает, что 
потребителям, имеющим задол-
женность за потребленный газ 
за 2020 год, необходимо срочно 
погасить ее! Оплату необходимо 
произвести до 10 числа каждого 
месяца любым удобным спосо-
бом: через кассы абонентской 
службы или с помощью дистан-

ционных сервисов «Мой Газ», «Сбербанк-онлайн».
Неоплата или неполная оплата потребленного газа в течение 

двух месяцев является основанием для приостановления газоснаб-
жения. У некоторых злостных неплательщиков сумма долга за газ 
исчисляется десятками и сотнями тысяч рублей. Для разъяснений 
по суммам задолженности необходимо без промедлений обращаться 
в абонентский пункт по месту жительства и написать заявление.

Не копите долги и совершайте все расчеты вовремя!
Справка:
Единый номер «горячей линии» компании «Газпром межре-

гионгаз Махачкала» – 8-800-200-98-04, по которому можно узнать 
сумму вашей задолженности за газ, назвав номер лицевого счета.

В соответствии с действующим законодательством абонент 
обязан вносить плату за газ до 10 числа месяца.

Заплатить за газ можно:
– в «Личном кабинете абонента»  на сайте www.mkala-mrg.ru 

или скачав мобильную версию «Мой Газ» на свой гаджет;
– в районных и городских абонентских службах (адреса и теле-

фоны на сайте www.mkala-mrg.ru или можно узнать позвонив на 
«горячую линию»). 

Гъуьлягъ вучиз ме-
дицинадин ярж яз 
гьисабзаватIа, гзаф-

буруз итижлу хьун мумкин я. 
Гьакъикъатдани, гъуьлягъдин 
шикилдихъ галаз алакъалу 
медицинадин яржар гзаф ава. 
Мисал яз, къадим грекринни 
римлуйрин мифологияда меди-
цинадин гъуц яз гьисабзавай 
Эскулапан (Асклепий) руш Ги-
гияди (Гигиея) шикилда са гъиле 
фейжан кьунва, муькуь гъиле 
— гъуьлягъ. Итижлу делил я, 
инсаниятди гегьеншдиз ишле-
мишзавай “гигиена” гафунин 
метлеб Гигиядин тIварцIихъ 
галаз алакъалу я.

Алай девирда медицинадин 
ярж яз гьисабзавай фейжанни 
гъуьлягъ XVI асирдиз Европада 
алим ва духтур Парацельс себеб 
яз арадал атана. XVIII асирдиз ам 
Россиядани ярж яз пайда хьана. 
Исятда аптекайра, медидарайра 
фейжандинни гъуьлягъдин шикил-
ярж чал гьамиша дуьшуьш жезва.

Бязи чешмейри къейдзавайвал, 
медицинада гъуьлягъдин зегьер 
ишлемишзавайвиляй ам здравоох-

раненидин ярж яз малумарнаваз 
хьун мумкин я. Гьа са вахтунда 
эмблемайрал къалурзавай гъуьлягъ 
зегьер алачир руьц я. Эмблемадай 
аквазвай фейжан лагьайтIа, ам 
зегьер авай къаб ва гьа са вахтунда 
чирвилер, камаллувал ва мидаим 
сагъвал аваз къалурзавай затI яз 
гьисабзава.

Ихьтин риваятни малум я. 
Эскулап пачагь, кIекIецдикай даях 
кьуна, Минос пачагьдин патав фи-
дай рекье адан кIекIецдал гъуьлягъ 
алчуд хьана. Эскулапа гъуьлягъ 
кьена. Гуьгъуьнлай сиве векь 
авай маса гъуьлягъ пайда хьана. 
Гъуьлягъди а векьин куьмекдалди 
муькуьди сагъар хъувуна. Эскула-
паз и аламатдин векь жагъана ва 
адан куьмекдалди инсанар кIвачел 
ахкьалдариз гатIунна.

Гъилевай йисан 9-феврал-
диз чи баркаллу ватан-
даш, бажарагълу худож-

ник-живописец ва педагог, Санкт-
Петербургдин ва РФ-дин худож-
никрин Созрин член, Дагъустан 
Республикадин лайихлу художник 
Алирзаев Октай Алирзаевичан 60 
йисан юбилей я. 1984-йисалай хи-
занни галаз уьлкведин кеферпатан 
меркезда яшамиш жез, Ленинград 
областдин культурадинни искус-
стводин колледжда тарсар гузвай 
ада коллективдин ва уьлкведин 
пешекар художникрин арада ви-

чин алакьунралдини инсанвилин 
къилихралди кьетIен гьуьрмет 
къазанмишнава. Йиса садра-кьве-
дра Дагъустандиз, хайи гъвечIи 
ватан тир Ахцегьиз хквез, хсуси 
яратмишунрин выставкаяр тешки-
лиз, чкадин художникар гьевеслу 
ийизва, абурун пешекарвилин 
дережа хкажзава. 

«ЦIийи дуьнья» назетдин кол-
лективди вири районэгьлийрин 
мецелай чи бажарагълу худож-
никдиз 60 йисан юбилей рикIин 
сидкьидай мубаракзава. Къуй 
вахъ чандин сагъвал, хизандин 
хушбахтвал, яратмишунрин рекье 
дуьньядин дережадин агалкьунар 
хьурай! 

ЦIийи  дуьнья
 (Новый  мир)

ГРЕКРИННИ РИМЛУЙРИН ЖУЬРЕДА
 КЬУРШАХАР КЬУН

КВЕЗ ЧИДАНИ?

МУБАРАКРАЙ!

АХЦЕГЬА – КИОСК

АГЬАЛИЙРИН ФИКИРДИЗ!

ОКТАЙ АЛИРЗАЕВАН – 60 ЙИС

МЕДИЦИНАДИН 
ЯРЖ

Агьмед МАГЬМУДОВ

Играми газет кIелзавайбур! Алай йисан январдин вацралай 
Ахцегьрин хуьре “Дагпечатдин” киоск кардик акатнава. Ам 
Дагъустандин халкьдин шаир Хуьруьг Тагьиран тIварунихъ 

галай паркуна эцигнава.

Алай вахтунда киоскар Кьиблепатан Дагъустанда Ахцегьрилай 
гъейри, Белижда, Мегьарамдхуьре ва Кьасумхуьрел ала.

Киоскар, сифте нубатда, жуьреба-жуьре газетар, журналар 
кхьидайла агьалийриз пулдал гьалтайла кьезил хьуй лагьана кардик 
кутунва. Мисал яз, 2021-йис патал “Лезги газет” кхьинин къимет по-
чтадин алакъадин отделенийрай – 977, киоскрай – 456 манат тир. Алай 
йисан кьвед лагьай пай патал Ахцегь райондин агьалийривай киоскдай 
“Лезги газет” 228 манатдихъ кхьиз жеда.

Киоскди ислен ва киш йикъара экуьнин сятдин 9-далай нисинин 
12-далди, саласа, арбе, хемис, жуьмя йикъара экуьнин сятдин 9-далай 
нянин 6-далди кIвалахзава. Гьяд ял ядай югъ я. “Лезги газетдин” цIийи 
нумра киоскдив гьар гьафтедин жуьмядиз агакьзава.

Чи райондин бейкар ксаривай, гьакI маса агьалийривай 
агъадихъ галай чкайриз фена кIвалах ийиз жеда (анра яшамиш 
жедай чкаярни гузва).

Вакансии в Пензенской области: врач-статистик, врач-кардиолог, 
врач-офтальмолог, врач-инфекционист, врач-терапевт, врачи-хирурги, 
трактористы, дояр. Зарплата от 12130 р. до 50000 р. + 1375000 (не-
которым вакантным должностям).

Вакансии в Сахалинской области: преподаватель, логопед, вра-
чи, педагоги, водители, корреспонденты, телеоператор, электромонтер, 
машинисты и т.д. Зарплата от 27090 р. до 165654 р.

Вакансии в Костромской области: агрономы, бригадир по жи-
вотноводству, водители автомобиля, ветеринарный фельдшер, врачи, 
дояр, инженер-технолог и т.д. Зарплата от 12130 р. до 90000 р.

Вакансии в Республике Мордовия: торговый агент, агрохимик, 
администратор, арматурщик, бетонщик, буфетчик, биолог, врачи и т.д. 
Зарплата от 12792 р. до 46046 р.

По всем возникающим вопросам обращаться в ГКУ РД ЦЗН 
в МО «Ахтынский район». Наш адрес: с.Ахты, ул.А.Байрамова 
4, тел.: 55-65-17.

И   йикъара Дондал алай 
Ростов шегьерда гре-
кринни римлуйрин 

жуьреда кьуршахар кьунай Рос-
сиядин чемпионат кьиле фена. 
Нетижада заланвилин 10 кате-
гориядай гъалибчияр раиж хьа-
на. Олимпиададин къугъунрин 
вилик эхиримжибур тирвиляй и 
акъажунрихъ мадни еке кесерлу-
вал, важиблувал авай…

Акъажунра 60 килограммдал 
къведалди заланвал авайбурун 
арада гьасиррал чпин устадвал 
къалурай спортсменрин арада 
Москвадин областдин патай 
экъечIнавай чи ватанэгьли, ви-
чин ери-бине Ахцегь райондай 
тир Анвар Аллагьяровни авай. 
Вичихъ галаз бягьсиниз экъечIай 
пуд касдал (Арут Саркисян – 
Краснодардин крайдай, Андрей 
Иванов – Мордовиядай, Ильяс-
хан Исламов – Дагъустандай) 
гъалибвал къазанмишуналди, 
чи ватандаш ярумчух финалдиз 
акъатна. Ина ада дуьньядин, 
Европадин ва Европадин къугъ-
унрин кьве сеферда чемпион Сте-
пан Марянянахъ (Краснодардин 
край) галаз вичин къуватар ах-
тармишун лазим тир. Эхирдалди 
С.Марянянавай бягьсиниз дурум 
гуз хьанач, Анвар Аллагьярова 
5:3 гьисабдалди гъалибвал къа-
занмишна. Амма финалдин бягь-
сина чи ватандаш Мордовиядай 

тир Сергей Емелиназ кумукьна, 
ам гимишдин медалдиз лайихлу 
хьана.

РИКIЕЛ ХКИН: 2019-йисан 
июлдиз Испаниядин Понтеведра 
шегьерда кьиле фейи Европадин 
кIвенкIвечивал патал акъа-
жунрани А.Аллагьярова 2-чка 
кьунай. Гьа и йисуз Эстониядин 
меркез Таллинда хьайи дуь-
ньядин кIвенкIвечивал патал 
акъажунра (финалда ам Азербай-
жиндин патай экъечIнавай Заур 
Алиевахъ галаз «гуьруьшмиш 
хьанай») 55 килограммдин за-
ланвал авайбурун арада инан-
мишвилелди гъалибвал къазан-
мишуналди, Анвар Аллагьяров 
къизилдин медалдиз лайихлу 
хьанай. 2020-йисуз Владимир 
шегьерда кьиле фейи Россиядин 
чемпионатда (21 йисал къведалди 
яшда авайбурун арада) чи ватан-
дашди 1-чка кьунай.

1997-йисуз 2-нумрадин АСОШ куьтягьайвилин гьакъиндай 
Гьажиева Анжела Садыховнадиз ганвай 0290212-нумрадин 
аттестат квахьнава. Адал АМАЛ АЛАМАЧ. 

ГИМИШДИН МЕДАЛЬ! 

ОПЛАТИТЕ 
ЗА ГАЗ ВОВРЕМЯ!

КIВАЛАХАЛ ТЕКЛИФЗАВА


